ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

Ո Ր Ո Շ ՈՒ Մ

2010 թվականի ------------------- -ի №       - Ն

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔԱՂԱՔԱՑԻԱԿԱՆ ԾԱՌԱՅՈՒԹՅԱՆ ԽՈՐՀՐԴԻՆ ԳՈՒՄԱՐ ՀԱՏԿԱՑՆԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2009 ԹՎԱԿԱՆԻ ԴԵԿՏԵՄԲԵՐԻ 24-Ի N 1522-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ

ՙ«Հայաստանի Հանրապետության բյուջետային համակարգի մասին» Հայաստանի Հանրապետության օրենքի 19-րդ հոդվածի 3-րդ կետին համապատասխան` Հայաստանի Հանրապետության կառավարությունը որոշում է.

1. Համակարգչային ծառայությունների ապահովման նպատակով Հայաստանի Հանրապետության քաղաքացիական ծառայության խորհրդին 2010 թվականի 4-րդ եռամսյակում հատկացնել 2500.0 հազար դրամ` Հայաստանի Հանրապետության 2010 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդի հաշվին (բյուջետային ծախսերի տնտեսագիտական դասակարգման  «Համակարգչային ծառայություններ՚»հոդվածով):

2. Հայաստանի Հանրապետության կառավարության 2009 թվականի դեկտեմբերի 24-ի ՙ«Հայաստանի Հանրապետության 2010 թվականի պետական բյուջեի կատարումն ապահովող միջոցառումների և Հայաստանի Հանրապետության 2010 թվականի պետական բյուջեում վերաբաշխում կատարելու մասին՚» N 1522-Ն որոշման N 13 հավելվածում կատարել լրացումներ` համաձայն   N 1 հավելվածի:

3. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

Հայաստանի Հանրապետության 

              

 վարչապետ                                                             Տ. Սարգսյան

Հավելված N 1

ՀՀ կառավարության 2010թ-ի 
                                 -ի N       -Ն որոշման

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2009 ԹՎԱԿԱՆԻ ԴԵԿՏԵՄԲԵՐԻ 24-Ի N 1522-Ն ՈՐՈՇՄԱՆ  N 13 ՀԱՎԵԼՎԱԾՈՒՄ ԿԱՏԱՐՎՈՂ ԼՐԱՑՈՒՄՆԵՐԸ

	Անվանումը
	Չափման միավորը
	Քանակը
	Գումարը (հազ. դրամ)
	Գնման ձևը
	Պայմանագրի

	
	
	
	
	
	կնքման ժամկետները
	կատարման վերջնական ժամկետները

	ՀՀ քաղաքացիական ծառայության խորհուրդ
	
	
	
	
	
	

	Բաժին 11. խումբ 01. դաս 01
ՀՀ կառավարության պահուստային ֆոնդ
	
	
	
	
	
	

	Համակարգչային ծառայություններ
	դրամ
	1
	2500.0
	ՄԱ


	նոյեմբեր
	դեկտեմբեր


Հայաստանի Հանրապետության

կառավարության աշխատակազմի 

                ղեկավար                                                                                    Դ. Սարգսյան

ՀԻՄՆԱՎՈՐՈՒՄ

ՀՀ քաղաքացիական ծառայության խորհրդի առջև դրված բազմածավալ և բազմաբնույթ խնդիրների լուծման աւդյունավետ կազմակերպման համար անհրաժեշտություն է առաջացել 2010 թվականի 4-րդ եռամսյակում իրականացնել Հայաստանի Հանրապետության քաղաքացիական ծառայության խորհրդի և քաղաքացիական ծառայության համակարգի մարմիններում «Մարդկային ռեսուրսների կառավարման տեղեկատվական համակարգի» (ՄՌԿՏՀ) փաթեթների փոփոխություն և մարմինների միջև ինֆորմացիոն կապի ապահովում:

Դա պայամանավորված է.

1. «Քաղաքացիական ծառայության մասին Հայաստանի Հանրապետության օրենքում լրացումներ և փոփոխություններ կատարելու մասին» Հայաստանի Հանրապետության օրենքի համաձայն քաղաքացիական ծառայության թափուր պաշտոնների մրցույթների հարցազրույցի փուլում գնահատումը կատարվելու է բալային համակարգով, որի համար անհրաժեշտ է ծրագրային փոփոխություն կատարել ՄՌԿՏՀ-ի  մեջ և ապահովել համապատասխան մարմիններում նոր ծրագրի իրագործումը:

2. Քաղաքացիական ծառայության կրտսեր պաշտոններ զբաղեցնելու  համար Հայաստանի Հանրապետության քաղաքացիական ծառայության խորհրդի կողմից անցկացվելու է կենտրոնացված թեստավորում և դրա հետ կապված անհրաժեշտ է փոփոխություններ կատարել նաև ՄՌԿՏՀ-ի մեջ:

3.  Քաղաքացիական հատուկ ծառայության պաշտոնների անվանացանկը հաստատում և փոփոխում է Քաղաքացիական ծառայության խորհուրդը (ՀՀ պաշտպանության նախարարության աշխատակազմ, Ազգային անվտանգության խորհրդի աշխատակազմ, ՀՀ ոստիկանության աշխատակազմ): 

Նշված մարմինների քաղաքացիական հատուկ ծառայության պաշտոնների անվանացանկերի ծրագրային ապահովման համար անհրաժեշտ է այդ մարմինների տվյալների բազաները տեղադրել ՄՌԿՏՀ-ի մեջ:

